PAGPALUOB/PAGPAINIT SA PISO

Madasig ang himongaan nga mangitlog sa pag usab
pinaagi sa pagbuwag sa iyang piso.

Kung gamay rag piso ang usa ka himongaan, iipon
ang piso sa lain nga himungaan.

Sa artipisyal nga pagpainit sa mga piso, ibutang sila
og brooder o balay nga may salipud ang kilid aron
makontrolar og 25 watts electric bulb ang matag 25
ka piso.

Human sa 3-4 ka semana sa brooder, mahimo na
buhian ang manok.

PAGPAKAON

Mahimo buhian ang manok aron makakaon og
mga insekto ug lisoliso.

Hatagan og tuktokon nga taas og enerhiya sama
sa mais, humay ug sapal.

Hatagan og tuktokon sa dili pa buhian ug sa dili
pa hiposon.

Mahimong tagaan og komersyal nga pagkaon,
apan dili makadaginot kay dili man kaayo daghan
og itlog ang lumad nga manok.

KINAIYAHAN SA LUMAD NGA MANOK

Kasagaran makita sa mga kabalayan.

Kasagaran usa ray tapay (single comb), ang kolor sa
tiil nagkadaiya gikan sa dalag, puti, abuhon ug itom.

Kasagarang kolor: pulahon, asul nga berde,
talisayon, abuhon ug reddish brown, abuhon, kape
ngadto sa abuhon (lasak), ug tibuok itom.

Mga nailhan nga klase: Banaba gikan sa Batangas,
Bolinao gikan sa Pangasinan, Camarines gikan sa
Bikol, Darag (llo-ilo/Panay), ug Paraokan (Palawan).

MGA KAAYOHAN SA PAGBUHI OG

LUMAD NGA MANOK
Tinubdan sa karne ug itlog sa gagmayng mag-uuma.

Anad sa lokal nga kondisyon, makagamit sa mga
produkto sa uma, ug resistensiyado sa sakit.

Pinangita sa mga pinoy ang karne ug itlog sa lumad
nga manok tungod sa lami og timpla nga haom sa
mga pinoy.

MAPA-UGMAD ANG LUMAD NGA MANOK

Pinaagi sa binag-o nga pamaagi sa pagbuhi ug
nutrisyon, ang lumad nga manok:

Makaitlog og 130-200 ka buok gikan sa naandan nga
40-60 ka itlog matag tuig.

Motimbang og usa ka kilo sulod sa tulo (3) ka bulan.

Mahimong pasugdon pagpasanay ang 18-20 ka
semana nga manok para himo-ngaan, ug 20-24
ka semana alang sa sunoy.

Pilion ang himongaan ug sunoy nga himsog nga
manok, ug gikan sa maayong moitlog nga kagikan.

Magbaton og usa (1) ka sunoy matag 5-10 ka
himungaan.

Hanigan og laya nga dahon sa saging, uhot o sako
ang itloganan nga karton o basket.

PAGPALUMLOM

Mao ray palumloman ang itlog nga magtimbang
og 40-50 gramos matag usa, maayo ang porma ug
kalidad sa tipaka.

Tipigan ang nakolekta nga mga itlog nga ipapiso ubos
sa normal nga temperature sa uga nga dapit, dili
labaw sa 10 ka adlaw.

Sa pagpalumlom, pag butang og 10-12 ka itlog matag
himongaan.

Aron modugay ang pagpangitlog sa manok, kuhaan
ang itlog ug bilinan ug 2-3 ka itlog matag adlaw.

Maputol/masumpo ang paglumlon pinaagi sa paglain
sa himongaan sulod sa lima ka adlaw, unya ligoon ang
himongaan sa tubig sulod sa 5 ka minutos sa dili pa
buhian.



